
Starfsmannaskipti á vegum menntaáætlunar Evrópusambandsins
Í mars árið 2007 tóku margir fræðsluaðilar innan Starfsmenntar þátt í umsókn setursins til menntaáætlunar Evrópusambandsins. Markmið verkefnisins er að senda þá starfsmenn sem koma að endur- og símenntun félagsmanna, erlendis til að kynna sér nýjungar í menntamálum. Um er að ræða viku heimsóknir til annarra stofnana, fyrirtækja eða skóla í Evrópu. Starfsmennt sótti um þessa styrki til handa samstarfsaðilum sínum og stýrihópum námsleiða til að örva umræðu um símenntun og nema ferska strauma í fræðslu og þjálfun. Ætlast er til að styrkþegar miðli reynslu sinni svo að nýjar áherslur í starfi verði sýnilegar. Stýrihóparnir munu svo vinna frekar að útfærslu og endurskoðun námsskráa/námskeiða fyrir einstaka starfsgreinar og stofnanahópa, þegar það á við. Þannig er tryggt að símenntun og starfsþróun starfsfólks sé í takt við tímann um leið og horft er til framtíðar. 
Menntaáætlun ESB hefur samþykkt þessa umsókn Starfsmenntar og munu 23 manns fara í vikunámsferðir til annarra Evrópulanda á tímabilinu 20. okt. 2007 – 31. maí 2009. Inntak og afurð námsferðanna á að nýtast félagsmönnum aðildarfélaga Starfsmenntar. Styrkurinn samanstendur af € 500 í ferðastyrk og € 500 í uppihald, eða alls € 1000 á starfsmann. Styrkirnir eru einstaklingsstyrkir sem greiddir eru út eftir á þegar eftirtalin gögn hafa borist Starfsmennt:
· Starfsmennt gerir samning við styrkþega sem skilar inn ferðaáætlun fyrir námsferðina.

· Styrkur er greiddur út eftir á, þegar umbeðin gögn liggja fyrir: 

1) afrit af samningi þar sem erlendur samstarfsaðili vottar námsferðina

2) skýrsla á ensku – sett inn á rafrænt form á vefnum. http://is.leopass.org (Starfsmennt útvegar lykilorð)

3) Allar kvittanir fyrir útlögðum ferðakostnaði (ekki uppihaldskostn.).
Vinsamlega látið okkur hjá Starfsmennt vita sem fyrst hvort þið ætlið að þiggja styrkina og einnig hvenær og hvert fyrirhugað er að fara. Láta verður vita í tæka tíða því annars getur styrkjum verið ráðstafað annað til að tryggja að allir styrkir nýtist.

